
ՀՀ կառավարության որոշման նախագծի

ՀՀ  տարածքային զարգացման հիմնադրամը գրությամբ ՀՀ ՏԿԵ նախարարության պետական գույքի կառավարման կոմիտե (այսուհետ՝ Կոմիտե) է  ներկայացրել  Ստեփանավան համայնքի ավագանու 11.12.2018թ. թիվ 78-Ա որոշումը՝ «06-007-0320-0003 ծածկագրից առանձնացված 0․0612 հա մակերեսով հողամասի գործառնական նշանակությունը փոփոխելու, հողամասի նկատմամբ սեփականության իրավունքը գրանցելու և հողամասը Հայաստանի Հանրապետությանը անհատույց սեփականության իրավունքով նվիրաբերելու մասին»՝ համաձայն որի առաջարկվում է ՀՀ Լոռու մարզի Ստեփանավան համայնքի սեփականություն հանդիսացող, մարզ Լոռի, համայնք Ստեփանավան, Ստեփանավան քաղաք Աշոտաբերդ թաղամաս 13/1  հասցեում գտնվող 0.0612 հեկտար մակերեսով հողամասը նվիրաբերությամբ  փոխանցել Հայաստանի Հանրապետությանը։ 
Հիմք ընդունելով Ստեփանավան համայնքի ավագանու կողմից կայացված որոշումը (պատճենը կցվում է) մշակվել է «Գույքի նվիրաբերությունն ընդունելու, գույք ամրացնելու  և անհատույց օգտագործման իրավունքով տրամադրելու մասին» ՀՀ կառավարության որոշման նախագիծը՝ համաձայն որի նախատեսվում է ընդունել ՀՀ Լոռու մարզի Ստեփանավան համայնքի Ստեփանավան քաղաքի Աշոտաբերդ թաղամաս 13/1  հասցեում գտնվող 0.0612 հեկտար մակերեսով հողամասի նվիրաբերությունը Հայաստանի Հանրապետությանը և Գույքն ամրացնել Կոմիտեին՝ ՀՀ Լոռու մարզի Ստեփանավան համայնքի Ստեփանավան քաղաքի  Աշոտաբերդ թաղամաս 13 դպրոց  հասցեում գտնվող, ՀՀ սեփականություն հանդիսացող 2․0 հեկտար մակերեսով հողամասի վրա կառուցված 3 940․19  քառակուսի մետր մակերեսով շենք-շինությունների ընդլայնման նպատակով, որից հետո միայն անհատույց օգտագործման իրավունքով տրամադրել «Ստեփանավանի թիվ 3 հիմնական դպրոց» պետական ոչ առևտրային կազմակերպությանը։ 
 ՀՀ Լոռու մարզի Ստեփանավան համայնքի Ստեփանավան քաղաքի  Աշոտաբերդ թաղամաս հասցեում գտնվող, ՀՀ սեփականություն հանդիսացող 2․0 հեկտար մակերեսով հողամասի վրա կառուցված թիվ 3 հիմնական դպրոցի գործող շենքի կողքին ՄԱԿ-ի զարգացման ծրագրի աջակցությամբ նախատեսվում է կառուցել նոր դպրոցի շենք։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության Լոռու մարզի Ստեփանավան համայնքի Ստեփանավան քաղաքի Աշոտաբերդ թաղամաս 13/1  հասցեում գտնվող 0.0612 հեկտար մակերեսով հողամասը Կոմիտեին ամրացնելը  բխում է ՀՀ կառավարության  2021-2026թթ. ծրագրի պահանջներից։
 «Գույքի նվիրաբերությունն ընդունելու, գույք ամրացնելու և անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:




